
«Գյուղատնտեսական նշանակության հողերի օգտագործման արդյունավետության բարձրացման հայեցակարգը և միջոցառումների ծրագիրը հաստատելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առարկությունների և առաջարկությունների, դրանց ընդունման կամ չընդունման

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կադաստրի կոմիտե
30.09.2019թ.
N ՍՊ//7659-2019 գրություն
	1. ՀՀ կառավարության 2019 թվականի մայիսի 16-ի N 650-Լ որոշմամբ հաստատված ՀՀ կառավարության 2019-2023 թվականների գործունեության միջոցառումների ծրագրի            338-րդ կետով նախատեսված է Կադաստրի կոմիտեի կողմից 2021 թվականին ՀՀ հողային օրենսգրքում փոփոխություններ իրականացնելու միջոցառումը:   
Վերոգրյալով պայմանավորված՝ առաջարկում ենք Նախագծի N 2 հավելվածի 1-ին կետով ներկայացված միջոցառման կատարման շրջանակներում շահագրգիռ մարմինների մասնակցությամբ կազմակեր-պել աշխատանքային քննարկում՝ ՀՀ հողային օրենսգրքում նախատեսվող փոփոխություն-ներն ու լրացումները մեկ միասնական փաթեթով ներկայացնելու նպատակով։
	1. Ընդունվել է:

	1.Նախարարությունը պատրաստակամ է կազմակերպել աշխատանքային քննարկում շահագրգիռ մարմինների մասնկացությամբ:



	
	2. Նկատի ունենալով, որ ընթացքի մեջ են Ինտեգրված կադաստրի ստեղծման ռազմավարական ծրագրի աշխատանքները, առաջարկում ենք Նախագծի N 2 հավելվածի 6-րդ կետում («Հողային բանկի ստեղծում և գործունեության իրավական կարգավորում» միջոցառում) որպես համակատարող ընդգրկել Կադաստրի կոմիտեին։
	2.Ընդունվել է:

	2.Առաջարկվող փոփոխությունը կատարվել է:


	
	3. Հիմք ընդունելով «Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի 1-ին կետը՝ առաջարկում ենք Նախագծի N 2 հավելվածի 7-րդ կետում
ՀՀ անշարժ գույքի պետական կոմիտե բառերը փոխարինել , Կադաստրի կոմիտե բառերով։
	2.Ընդունվել է:

	2.Առաջարկվող փոփոխությունը կատարվել է:


	ՀՀ շրջակա միջավայրի նախարարություն
08.10.2019թ.
N 1/13.1/12693-19 գրություն
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ տարածքային կառավարման և ենթակառուցվածքների նախարարություն
08.10.2019թ.
N 01/18/16276-19 գրություն
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
09.10.2019թ.
N 01/11-1/16554-2019 գրություն
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ արդարադատության նախարարություն
05.11.2019թ.
N 01/27.1/25043-2019 գրություն
	1.Նախագծի 1-ին կետի 2-րդ ենթակետում «միջոցառումների» բառից առաջ անհրաժեշտ է լրացնել «հայեցակարգի» բառը՝ համապատասխանեցնելով նախագծի վերնագրին:  Այդ առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջները:
	1. Ընդունվել է:

	1.Առաջարկվող փոփոխությունը կատարվել է:


	
	2.Նախագծի թիվ 1 հավելվածով  հաստատվող հայեցակարգի 5-րդ գլխի 13-րդ կետի 3-րդ ենթակետում անհրաժեշտ է հստակեցնել, թե ինչ իրավական ակտով է հաստատվելու չօգտագործվող հողերի դասակարգման չափանիշների և հաշվառման կարգը: Նույն դիտողությունը վերաբերում է նաև 13-րդ կետի 8-րդ ենթակետին:
	2. Ընդունվել է:

	2.Առաջարկվող փոփոխությունը կատարվել է:


	
	3. Նախագծի թիվ 2 հավելվածով հաստատվող միջոցառումների ծրագրի /այսուհետ՝ հավելված 2/ 2-րդ կետի 2-րդ սյունակում «նախագծերի» բառն անհրաժեշտ է փոխարինել  «նախագծի» բառով:
	3. Ընդունվել է:

	3.Առաջարկվող փոփոխությունը կատարվել է:


	
	4. Հավելվածի 2-ի 3-րդ կետի 2-րդ սյունակում «օրենքի» բառից հետո  անհրաժեշտ է լրացնել «նախագծի» բառը:
	4. Ընդունվել է:

	4.Առաջարկվող փոփոխությունը կատարվել է:


	
	5. Հավելված 2-ի 6-րդ կետի 2-րդ սյունակում անհրաժեշտ է հստակեցնել, թե ինչ գործունեության իրավական կարգավորման մասին է խոսքը, մասնավորապես՝ հողային բանկի ստեղծումն ու գործունեությունը որ  իրավական  ակտով է կարգավորվելու:
	5. Ընդունվել է մասնակիորեն:

	5. Հանվել է «իրավական» բառը, քանի որ դեռևս հստակեցված  չէ որ իրավական ակտով է կարգավորվելու հողային բանկի ստեղծումն ու գործունեությունը:


	
	6. Հավելված 2-ի 7-րդ կետի 4-րդ սյունակում «ՊԳԿ» և «ՖԶԳ» հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 21-րդ հոդվածի 2-րդ մասի պահանջները:     Նույն դիտողությունը վերաբերում է նաև հավելված 2-ի 8-րդ կետի 4-րդ սյունակում նշված «ՏԿԵՆ» հապավմանը:
	6. Ընդունվել է:

	1.Առաջարկվող փոփոխությունը կատարվել է:


	
	7.Հավելված 2-ի 7-րդ կետի 4-րդ սյունակում «միջազգային այլ կազմակերպություններ» բառերից և 8-րդ կետի 4-րդ սյունակում «համայնքներ»  բառից հետո անհրաժեշտ է համապատասխանաբար լրացնել «/համաձայնու-թյամբ/» բառը: Սույն դիտողությունը բխում է Հայաստանի Հանրապետության կառավարության 2018 թվականի հունիսի 8-ի թիվ 667-Լ որոշման պահանջներից:

	1. Ընդունվել է:

	1.Առաջարկվող փոփոխությունը կատարվել է:


	ՀՀ վարչապետի աշխատակազմ 03.12.2019թ. N01/08.2/50230-2019 գրություն
	Նախագծի վերաբերյալ հայտնում ենք հետևյալ նկատառումները.
1. Անհրաժեշտ ենք համարում Նախագծում անդրադարձ կատարել նաև ՀՀ 8 մարզերի թվով 36 համայնքների վարչական սահմաններում գտնվող և հողամասերի սեփականաշնորհման գործընթացից դուրս մնացած (չսեփականաշնորհված) պետական սեփականություն հանդիսացող շուրջ 9616 հա գյուղատնտեսական նշանակության հողերի հետագա տնօրինմանը (սեփականաշնորհ–մանը) և դրանց՝ հետագա գյուղատնտեսական նշանակությամբ օգտագործման խնդիրներին:

	

1. Չի ընդունվել:


	

1. Հաշվի առնելով, որ ՀՀ-ում առկա է հողակտորների փոքր չափսերի և հողի մասնատվածության խնդիր, ինչը 90-ական թվականների սեփականաշնորհման հետևանք է, իսկ սույն Հայեցակարգի նպատակներից է գյուղատնտեսական նշանակության հողերի օգտագործման արդյունավետության բարձրացումը՝ հողերի խոշորացման միջոցով, ուստի նշված հարցը սույն հայեցակարգի շրջանակում դիտարկելը գտնում ենք ոչ նպատակահարմար:
Միաժամանակ հարկ է նշել, որ հողերի սեփականաշնորհման խնդիրների ամբող-ջական կարգավորման՝ համայնքներում հողերի լրացուցիչ սեփականաշնորհման իրականացման նպատակով ՀՀ տարած-քային կառավարման և ենթակառուց-վածքների նախարարության կողմից մշակվել է «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագիծը, որը շրջանառվել է շահագրգիռ գերատեսչություններում, սակայն ընթացք չի ստացել: 

	
	2.Հստակեցման կարիք ունեն այն գործիքակազմը և իրավական ակտերը, որոնց միջոցով նախատեսվում է իրականացնել հայեցակարգի թիվ 2 հավելվածի 7-րդ միջոցառումը («Հողերի խոշորացում՝ հողերի կոնսոլիդացման միջոցով»):

	2. Ընդունվել է:

	2. Առաջարկվող փոփոխությունը կատարվել է՝ Հավելված 2-ի 7-րդ միջոցառման 3-րդ, 6-րդ և 7-րդ սյունակները վերախմբագրվել են:
Միաժամանակ հարկ է նշել, որ 2019 թվականի նոյեմբերի 27-ին ՄԱԿ-ի Պարենի և գյուղատնտեսության կազմակերպության ու ՀՀ էկոնոմիկայի նախարարության միջև կնքվել է տեխնիկական համագործակ-ցության հուշագիր, որի հիմնա-կան նպատակն է աջակցել ՀՀ էկոնոմիկայի նախարարությանը լուծելու հողերի չօգտագործման խնդիրները նոր իրավական և ինստիտուցիոնալ շրջանակի կազմավորման, ինչպես նաև հողերի կառավարման գործիքակազմի ձևավորման միջոցով, այն է՝ հողային բանկերի ստեղծման միջոցով զարգացնել հողի շուկան, ինչպես հողի վարձակալության, այնպես էլ առք ու վաճառքի միջոցով, իսկ պիլոտային՝ Արմավիրի մարզի 3 համայնքներում հողերի կոնսոլիդացման / խոշորացման միջոցով նախատեսվում է բարձրացնել հողերի արտադրո-ղականությունը: 

	
	3.Թիվ 1 հավելվածի «ՆԵՐԱԾՈՒԹՅՈՒՆ» բաժնում գյուղատնտեսության նշանակության հողերի վերաբերյալ նշված տվյալներն անհրաժեշտ է համապատասխանեցնել ՀՀ կառավարության 03.10.2019թ. թիվ 1379-Ն որոշմանը:

	3. Չի ընդունվել:

	3.ՀՀ վիճակագրական կոմիտեի կողմից 2019 թվականի գյուղատնտեսական հողերի ցանքատարածությունների վերաբերյալ վեր-լուծության վերաբերյալ հրապարակումներ դեռևս չկան, ուստի Հավելված 1-ի «ՆԵՐԱԾՈՒ-ԹՅՈՒՆ» բաժնում համեմա-տական վերլուծություն կատարելու համար չեն ընդգրկվել 2019 թվականի հողային հաշվեկշռի տվյալները:

	
	4.Առաջարկում ենք քննարկել հայեցակարգի թիվ 2 հավելվածում նոր միջոցառում նախատեսելու նպատակահարմարության հարցը, համաձայն որի՝ կիրականացվեն գյուղատնտեսական նշանակության հողամասերի (ոչ միայն չօգտագործվող) քանակական և որակական չափանիշների հաշվառում և գնահատում, կներդրվեն մեխանիզմներ, որոնց միջոցով յուրաքանչյուր տարածաշրջանին համապատասխան կվորոշվի այն մշակաբույսերի ցանկը, որոնց մշակումն արդյունավետ կլինի տվյալ տարածքում (հաշվի առնելով կլիման, հողերի որակական հատկանիշները, ոռոգման ջրի ծավալների հասանելիությունը, ոռոգման ջրի համար սահմանվող սակագինը և այլն):
	4. Ընդունվել է:
	4. Առաջարկվող փոփոխությունը կատարվել է՝ Հավելված 2-ում 4-րդ կետը լրացվել է 4.2 ենթակետով՝ ՀՀ-ում գյուղատնտեսության համար նպատակահարմար տարածքների ընտրությունը աշխարհագրական տեղեկատվական համակարգի (GIS) միջոցով:


	
	5. Նախագծի հավելված 1-ում անդրադարձ չի կատարվում այն հարցին, թե ինչ վերա-բերմունք պետք է դրսևորել գյուղատնտեսական նշանակության հողերի այն սեփականատերերի նկատմամբ, ովքեր երկար տարիներ չեն մշակում իրենց պատկանող գյուղատնտեսական նշանակության հողերը: Մասնավորապես, արդյո՞ք պետք է համարժեք փոխհատուցմամբ դրանք առգրավվեն սեփականատերերից: 
   Թեպետ հայեցակարգի միջոցառումներում նշված են համապատասխան իրավական հիմքեր ստեղծելու վերաբերյալ դրույթներ, ամեն դեպքում կարծում ենք, որ անհրաժեշտ է նշել այն հայեցակարգային մոտեցումները, որոնք պետք է տեղ գտնեն նշված օրենքների մեջ, օրինակ թե ինչ ճանապարհով պետք է իրականացվի չօգտագործվող հողերի վերադարձը պետությանը կամ համայնքներին: Հարկ է նշել, որ ներկայիս Հողային օրենսգրքով սահմանված են որոշ ընթացակարգեր, սակայն դրանք արդյունավետ չեն գործում և հետևաբար հայեցակարգով պետք է նշվեն այն մոտեցումները որոնք պետք է կիրառվեն հետագայում:
	5. Ընդունվել է:

	5. Առաջարկվող փոփոխությունը կատարվել է՝ Հավելված 1-ի 20-րդ կետը լրացվել է:

	
	6. Նախագծի հավելված 1-ի 12-րդ կետում որպես խնդիրներ նշվում են՝ «տնտեսական և իրավական կառուցակարգերի բացակա-յությունը», «հողի սեփականատերերի իրազեկվածության ցածր մակարդակը»: Առաջարկում ենք, առկա խնդիրները շարադրել առավել մանրամասն և պարզաբանել դրանք, որից պարզ կդառնա, թե ի՞նչ է նկատի առնվում «տնտեսական և իրավական կառուցակարգերի բացակա-յություն» ասելով կամ ինչի մասին իրազեկված չեն հողի սեփականատերերը:
[bookmark: _GoBack]Նույն կետում նշված են գյուղատնտեսական նշանակության հողերի օգտագործման արդյունավետության բարձրացման խնդիրները, որտեղ կարծում ենք պետք է ներառել դրույթներ, նշված հողերի գյուղատնտեսության տեսակետից արդյունա-վետ դարձնելու վերաբերյալ խնդիրներ (օրինակ ոռոգման խնդիրները), ինչպես նաև անհրաժեշտ է դիտարկել որոշ հողերի ընդհանրապես նշանակության փոփոխության հարցերը, եթե դրանց օգտագործումն արդյունավետ դարձնելու տեսակետից կատարվող ներդրումների ծավալը կգերազանցի ստացվող արդյունքը:
	6.Չի ընդունվել:

	6. «Տնտեսական և իրավական կառուցակարգերի բացակայությունը» պարզաբանված է Հավելված 1-ի 18-րդ և 21-րդ կետերում:
Ինչ վերաբերում է հողի սեփականատերերի իրազեկվածության ցածր մակարդակին, ապա հարկ է նշել, որ խոսքը վերաբերում է հողային հարաբերությունների կարգա-վորման ոլորտին, որը նշված է Հավելված 2-ի 5-րդ միջոցառման՝ Հողային բարեփոխումների գործընթացին զուգըն-թաց իրազեկվածության բարձրացմանն ուղղված միջոցառումների իրականացում, 3-րդ սյունակում:
Գյուղատնտեսական նշանակության հողերի ցածր արդյունավետության խնդիրներից ոռոգման համակարգերի խնդիրները սույն հայեցակարգում ներառված չեն՝ հաշվի առնելով, որ դրանք ընդգրկված են ՀՀ  տարածքային կառավարման և ենթակառուցվածքների նախարարության Ջրային կոմիտեի կողմից մշակված «Հայաստանի Հանրապետության ոռոգման համակարգի զարգացմանն ուղղված հայեցակարգին հավանություն տալու մասին Հայաստանի Հանրապետության  կառավարության որոշման նախագծում: 
Հողատարածքների նպատակային նշանակության փոփոխության հարցերը չեն հանդիսանում տվյալ հայեցակարգի կարգավորման առարկա, սակայն հարկ է նշել, որ ներկայումս ստեղծվել է միջգերատեսչական աշխատանքային խումբ, որի նպատակն է հողերի նպատակային նշանակության փոփոխու-թյանն առնչվող խնդրահարույց հարցերի քննարկումը, միասնական դիրքորոշման ձևավորումը և իրավական ակտի նախագծի տեսքով ներկայացումը:

	
	7.  Հավելված 1-ի 13-րդ կետի 2-րդ ենթակետի կատարումն ապահովող միջոցառումներ նախատեսված չեն:
	7. Չի ընդունվել:
	7.Հավելված 2-ի 6-րդ միջոցառումը՝ հողային բանկի ստեղծում և գործունեության կարգավորում, նպատակաուղղված է հողի շուկայի զարգացմանը և այն խթանող մեխանիզմների ներդրմանը:

	
	8. Նախագծի Հավելված 1-ում, կետ՝ 21, նշվում է «անմշակ հողատարածքների կրճատման նպատակով տեխնիկական միջոցառումների (օրինակ՝ հողերի առք ու վաճառքի էլեկտրոնային հարթակ) մշակում», սակայն միջոցառումների ծրագրով՝ Հավելված 2, չկա նախատեսված միջոցառում նշված էլեկտրոնային հարթակի ներդրման վերաբերյալ: 
	8.Չի ընդունվել:

	8. Անմշակ հողատարածքների կրճատման նպատակով տեխնիկական միջոցառում-ների (օրինակ՝ հողերի առք ու վաճառքի էլեկտրոնային հարթակ) մշակումը հանդիսանում է Հավելված 2-ի 6-րդ միջոցառման՝ հողային բանկի ստեղծում և գործունեության կարգավորում, բաղադրիչ:

	
	9. Առաջարկում ենք Նախագծի Հավելված 2-ի վերնագրում սահմանել միջոցառումների ծրագրի գործողության ժամկետ՝ օրինակ, 2020-2030 թթ. կամ այլ: Ծրագրով գրեթե բոլոր միջոցառումները նախանշված է կատարել 2020թ. ընթացքում: Առաջարկում ենք հստակեցնել միջացառումների իրականացման ժամկետները և բոլոր միջացառումների համար նշել եռամսյակները:
	9.Ընդունվել է մասամբ:

	9. Հավելված 2-ում մի շարք միջոցառումների ժամկետը սահմանափակված չէ՝ հաշվի առնելով դրանց շարունակականությունը, ուստի վերնագրում նպատակահարմար չէ նշել միջոցառումների իրականացման ժամկետ:


	
	10. Հավելված 2-ում  արդյունքային ցուցա-նիշները հստակ և չափելի չեն, ինչը խնդիրներ է առաջացնելու միջոցառումների ծրագրի իրա-կանացման գնահատման ընթացքում: Օրինակ՝ «հաշվառված գյուղացիական տնտեսություն», «Հողերի խոշորացում»: Առաջարկում ենք վերախմբագրել արդյունքային ցուցանիշները սահմանելով չափելի և հնարավորինս հստակ արդյունքային ցուցանիշներ:
	10. Ընդունվել է:

	10. Առաջարկվող փոփոխությունը կատարվել է, Հավելված 2-ի «Ակնկալվող արդյունք» սյունակը խմբագրվել է: 


	
	11.  Հավելված 2-ի 8-րդ կետով առաջարկվում է «Օբյեկտիվ պատճառներով (ենթակառուցվածքների բացակայություն կամ մելիորատիվ վատ վիճակ) չօգտագործվող հողատարածքների մշակման նախադրյալ-ների ստեղծում» միջոցառումը, սակայն, կարծում ենք, որ պետք է քննարկել նաև նման հողատարածքների նշանակության փոփոխության հարցերը, եթե այլ կարգավիճակով դրանց օգտագործման դեպքում ներդրումները կլինեն առավել արդյունավետ և կստեղծեն առավել շատ հավելյալ արժեք:
	11.Չի ընդունվել:

	11. Հողատարածքների նպատա-կային նշանակության փոփոխության հարցերը չեն հանդիսանում տվյալ հայեցակարգի կարգավորման առարկա, սակայն հարկ է նշել, որ ներկայումս ստեղծվել է միջգերատեսչական աշխատանքային խումբ, որի նպատակն է հողերի նպատակային նշանակության փոփոխու-թյանն առնչվող խնդրահարույց հարցերի քննարկումը, միասնական դիրքորոշման ձևավորումը և իրավական ակտի նախագծի տեսքով ներկայացումը:



